
BUOD PANG-EHEKUTIBO

Dabhil sa hindi mapigilang pagtaas ng populasyon ng mga dayuhan na isinilang sa ibang
bansa mula pa noong taon ng 1980, ang Seattle ay naging isang lungsod na may
napakaraming kultura, at mayaman sa dibersidad. Bilang bahagi ng Inisyatiba ng Mayor
para sa Hustisyang Panlahi at Panlipunan ( Mayor’s Race and Social Justice Initiative)
ang pamahalaan ng Lungsod ay tinitiyak ang de- kalidad na serbisyong namamahala ng
para sa lahat, kabilang na ang mga imigrante at mga refugee na nakatira at
nagtatrabaho sa Lungsod ng Seattle.

Ang Ulat at Plano ng Aksyon tungkol sa Imigrante at Refugee (Immigrant & Refugee
Report and Action Plan) kumikilala sa mga pangunahing usapin para sa mga imigrante
at refugee, inilalarawan ang kasalukuyang pagsusumikap sa Buong Lungsod, at
nagtatatag ng maiksi at pang-mahabang aksyon, na kakatawan sa mga susunod na
hakbang ng Lungsod, sa mga pagsusumikap nitong maibilang ang mga imigrante at
refugee sa ating komunidad.

Ang ulat na ito ay resulta ng mga sumusunod na paksa na may kaugnayan sa
pangangalap ng katotohanan, at mula sa isang serye ng mga isinagawang pagsangguni
sa mga stakeholders ( nagmamay-ari ng mga sosyo), kabilang na ang mga kinatawan
ng komunidad:

e Isang pampublikong pagpupulong na isinagawa ng City Council noong Mayo 2005.
e Pagsusuri ng kasalukuyang mga serbisyo at mga programa ng Lungsod.

e Isang pagbabalik-aral ng iba pang mga programang may kaugnayan sa hurisdiksyon.
e Proseso ng pagsasama-sama ng komunidad na kinabilangan ng 260 na katao.

Ang mga sumusunod na paksa at pangunahing tema at bahagi ng ulat at plano ng
aksyong ito:

e Daan sa Serbisyo at Impormasyon e Lakas-Manggagawa at Pag-unlad ng
Ekonomiya

e Proteksyon ng Mga Karapatang Sibil e Hatid Serbisyo

e Sibikong Pagkakaisa

Pinag-aralan sa ulat na ito ang bawat paksa ,sa naturang larangan ,kung saan may mga
bahaging sumasakop sa mga usapin, kasalukuyang pagsusumikap ng Lungsod, maiksi
at pang- matagalang aksyon. Ang mga tinukoy na aksyon ay ang mga susunod na
hakbang upang makalikha ng isang komunidad na pinagyaman ng kanyang sariling
nagkakaiba-ibang kultura, at ganap na pakikilahok ng mga residente.

Daan sa Serbisyo at Impormasyon

Mga Usapin: Maraming mga imigrante / refugee (I/R) ang hindi nakakaalam tungkol sa
mga programa ng Lungsod at/o kung paano silang magkakaroon ng daan sa mga ito.
Higit pa dito, ang mga pagsusumikap ng Lungsod na may kaugnayan sa komunikasyon
at pag-aabot ng tulong (outreach) ay pabago-bago at walang koordinasyon ang mga
departamento.




Mga kasalukuyang pagsusumikap ng Lungsod: Ang website ng Lungsod ay isinalin
sa iba't-ibang wika at ang mga departamento nito ay isinalin sa 26 na wika. Noong
2006, binago ng Lungsod ang kanyang Employee Language Bank upang mapagbuti pa
ang akses ng mga departamento sa serbisyo ng mga in-house o taga-loob na mga
interpreter.

Mga hakbang na aksyon: |patutupad ng Lungsod ang kanyang bagong patakaran
kaugnay ng pagsasaling-wika at interpretasyon; itatatag ang bago pa lamang
kapapangalang Customer Service Bureau na siyang pinaka-unang kokontakin,
magpapaganda ng mga bago at/o aayusin ang mga kasalukuyang istratehiyang may
kaugnayan sa komunikasyon at pag-aabot ng tulong sa mga komunidad ng mga I/R; at
tutugunan ang mga pangangailangan ng mga imigrante/refugee bilang bahagi ng
kanyang mga pagsusumikap na maging laging handa.

Proteksyon Pang-karapatan

Mga Usapin: Napakaraming mga imigrante / refugee (I/R) ang may limitadong
kaalaman o impormasyon tungkol sa mga batas at kustom ng Estados Unidos, kabilang
na ang kanilang mga karapatang sibil at mga karapatan sa ilalim ng batas. Marami din
ang kulang ang akses sa abot-kayang serbisyo-ligal.

Mga kasalukuyang pagsusumikap ng Lungsod: Sinusuportahan ng Mayor at ng City
Council ang isang komprehensibo, at makataong reporma sa imigrasyon. Tiniyak na ng
Lungsod ang mga karapatan ng mga imigrante at refugee na magkaroon ng akses sa
mga serbisyo ng Lungsod, sa pamamagitan ng pagbabawal sa mga kawani ng Lungsod,
pati na sa mga miyembro ng Departamento ng Pulisya ng Seattle, na magtanong
tungkol sa kalagayan ng pagiging imigrante, at tumanggap ng iba pang mga anyo ng
pagkakakilanlan, tulad ng mga Mexican I.D. kard.

Mga Hakbang na Aksyon: Ang Lungsod ay magkakaroon ng kolaborasyon sa mga ka-
partner na komunidad upang mabuo ang isang kurso tungkol sa “U.S. Laws and
Customs 1017 (“Mga Batas at Kustom ng Estados Unidos 101”) para sa mga komunidad
ng mga imigrante/refugee. Magpapatuloy ang Mayor sa pagsusulong ng mga
komprehensibo at makataong reporma sa imigrasyon, pati na ang mula sa pondong
pederal at mula sa estado, upang makapagkaloob ng abot-kayang ligal na tulong.

Sibikong Pagkakaisa

Mga Usapin: Ang mga komunidad ng mga Imigrante/Refugee (I/R) ay may ilang mga
oportunidad na isasama sa mga kawani ng Lungsod at sa mga inihalal na opisyal.

Mga Kasalukuyang Pagsusumikap ng Lungsod: llan sa mga departamento ng
Lungsod ang nagpapanatili ng isang aktibong grupo ng tagapayo na kinabibilangan ng
mga miyembro ng mga komunidad ng mga imigrante.

Mga Hakbang na Aksyon: Ang Lungsod ay magtatatag ng isang Lupong Tagapayo
para sa mga Imigrante/Refugee (Immigrant/Refugee Advisory Board) upang siyang
magpayo sa Mayor at sa City Council ng mga bagay-bagay na may kinalaman sa mga
mahahalagang usapin. Ang Lungsod, sa pamamagitan ng Opisina ng Mayor, ay
magpapalawak din ng mga pagsusumikap nito sa pag-aabot ng tulong sa mga
komunidad ng mga I/R.

Lakas-Manggagawa at Pag-unlad ng Ekonomiya

Mga Usapin: Upang matagumpay na maipasok (sa trabaho) at magtagumpay ang
lakas-manggagawa, kailangan ng mga I/R na matutunan ang English na kakailanganin
nila upang sila ay ma-empleyo, makamit ang pagka-mamamayan at makakakuha ng
akses sa mga resources o mapagkukunan. Kailangan din ng mga tao ang mga mas
pinagandang oportunidad sa edukasyon at pagsasanay.



Mga Kasalukuyang Pagsusumikap ng Lungsod: May ilang mga programa ang
Lungsod na sumusuporta sa mga klase sa English at kompyuter, at sa mga pagsasanay
at serbisyong may kaugnayan sa pagiging handa sa trabaho. Ang mga inisyatiba para
sa pagpapaunlad ng ekonomiya ay nagkakaloob ng mga resources o mga
mapagkukunan, para sa maraming mga negosyong pag-aari ng mga imigrante.

Mga Hakbang na Aksyon: Makikiisa ang Lungsod sa mga ka-partner sa komunidad
upang madagdagan ang mga klase sa bokasyunal na English, kompyuter, at pagka-
mamamayan, ayon sa naaangkop. Ang Lungsod ay magkakaloob din ng mas maraming
mas-kumpletong tulong-teknikal sa mga negosyong pag-aari ng mga imigrante.

Hatid Serbisyo

Mga Usapin: Maraming uri ng mga ahensiya ang makikita sa Seattle na naglilingkod sa
mga komunidad ng I/R, mga maliliit na ahensiya at pansamantalang ahensiya na
pinatatakbo ng mga imigrante. Sa ilang mga pagkakataon, ang ilan sa mga maliliit na
ahensiyang ito na karamihan ay napaka-limitado pa ng kakayanan, ang nagsisilbi sa
maliit na komunidad. Dagdag pa dito, sa palagay ng mga I/R ang ilan sa mga
pangunahing ahensiyang pinatatakbo ng mga hindi imigrante ay hindi naman tumutugon
o nakikinig sa kanilang mga pangangailangang kultural.

Mga Kasalukuyang Pagsusumikap ng Lungsod: Ang Lungsod ay nagkakaloob ng
tuwirang serbisyo upang makatulong sa mga I/R sa larangan ng nutrisyon, serbisyo para
sa mga matatanda at mga programang para sa mga kabataan, nagpopondo ng
maraming uri ng ahensiyang naglilingkod sa mga I/R, at nagpopondo para sa tulong-
teknikal para sa mga maliliit, nagsusulputang ahensiya na pinatatakbo ng mga
imigrante.

Mga Hakbang na Aksyon: Padadaliin ng Lungsod para sa mga maliliit na
organisasyong naka-base sa mga komunidad na pinatatakbo ng mga I/R ang makapag-
aplay para sa serbisyong pondo, at kikilos nang may malapit na pakikipag-ugnayan sa
mga naturang organisasyon, upang matugunan ang mga pangangailangan ng kanilang
mga komunidad. Ang Lungsod ay makikiisa sa mga komunidad ng mga Taga-Silangang
Aprikano, upang matasa ang mga pangangailangan ng kanilang komunidad at
mapalakas ang kanilang kakayahang matugunan ang mga pangangailangang ito.



